
{c: Intro}

[C] [G] [Am] [F]

Bevür do [C]jlich en et Bettche jeihs,
un för [G]hück ding Auge schleeß,
kumm ich [Am]jään noch ens zo dir
un les jet [F]vür.

/Leeve [C]Papp, dat wör schick,
/doch ver[G]zäll mer leever jet,
/wie et [Am]fröher wor 
/en dinger Kinder[F]zick…

[Em]Dat dunn ich jään, un wat [Am]wirklich witzig es:
[Dm]Wenn ich dich sinn, dann sinn ich [G]mich…

{soc}
[F]Jeneratione han je[G]läv, 
manchmol joot un manchmol [C]schläch,
doch et jov immer ne [E]Wääsch.
[F]Un vun jedem bliev jet [G]do, 
en unserem Hätze, dat es doch [C]klor,
dat es wie bei dir un [E]mir,
/leeve [F]Papp/ - leeve [G]Jung, dat schwör ich [C]dir.

{eoc}

Uns Hätze schlage em selve Takt,
doch wenn dich ens et Fäänwieh pack,
Loss ich dich fleje 
en de Welt erus.

Weil ich weiß, do küss zoröck,
wenn et dich op Heimahn trick,
/weil mer nie verjiss, 
/woher mer kütt.

Iwich verbunge, do es nix, wat uns trenne kann,
ich ben su fruh, dat ich dich han!

{soc}
Jeneratione han jeläv, …

{eoc}

